
Ta himmelen

og heng han opp i vindauga.

Om gud fylgjer med, er du heldig

men slett ikkje uheldig

om han fór ein annan stad.

Då kjem han berre seinare.

Eg freistar dra orda ut or øydemarka,

regnet og tåka,

men der ute vert alle heterekordar slegne.

Kva er det ein tevlar om?

Eg skjønar at alt dette dreier seg om ljos.

Det var her i opphavet og er her enno.

Men snart byrjar det myrkna.

Så ljosnar det over oss.

I opphavet var ordet

men kva var før ordet,

eit anna ord, ei anna verd,

einfeld som regnet på gatene,

mangfeld som regnet på gatene,

slik den vi har no,

den som snart fer,

den som kjem og den som fer.

